
 Rezyume

Tibbiy-ijtimoiy muammolardan biri bo‘lgan Covid-19 o‘tkazgan bemorlarda Parkinson

kasalligining yosh va jins bo‘yicha xususiyatlari ko‘rib chiqilgan. Kasallikning klinik shakllari va 

bosqichlari bo‘yicha solishtirma tahlil o‘tkazilgan.  

Kalit so‘zlar:  Covid-19, Parkinson kasalligi, tavsif 

КЛИНИЧЕСКАЯ ХАРАКТЕРИСТИКА БОЛЬНЫХ С БОЛЕЗНЬЮ ПАРКИНСОНА 

ПЕРЕНЕСШИХ COVID-19 

 Резюме

Рассмотрены особенности течения болезни Паркинсона после Covid-19 в зависимости

от возраста и пола пatsiентов. Проведен сравнительный анализ в зависимости от формы 

и стадии заболевания. 

CLINICAL CHARACTERISTICS OF PATIENTS WITH PARKINSON’S DISEASE 

AFTER COVID-19 

 Rusume

The features of early diagnosis and treatment of diabetic polyneuropathy in adults, which is one

of the most important medical and social problems, are considered. Was 

assessed of intensity of the pain syndrome. 

Key words: Covid-19, Parkinson's disease, characteristics 

Dolzarbligi 

  oronavirus infeksiyasi (Covid-19) pandemiya ko‘rinishida butun yer yuzi  mamlakatlari  aholisini

   larzaga solgan o‘ta dolzarb bo‘lgan muammodir. Dunyoning biror bir mamlakati yo‘qki, ushbu 

virus kirib bormagan bo‘lsa. Ko‘pchilik bemorlarning o‘limiga sabab bo‘ldi, ba’zi bemorlarda esa 
K

«Òèááè±òäà ÿíãè êóí» 2 (64) 2024310 ISSN 2181-712X. EISSN 2181-2187

https://orcid.org/0009-0007-2744-9165
https://orcid.org/0000-0003-2666-3286
https://orcid.org/0000-0001-7247-6110
mailto:info@tma.uz
https://orcid.org/0009-0007-2744-9165
https://orcid.org/0000-0003-2666-3286
https://orcid.org/0000-0001-7247-6110
mailto:info@tma.uz
https://orcid.org/0009-0007-2744-9165
https://orcid.org/0000-0003-2666-3286
https://orcid.org/0000-0001-7247-6110
mailto:info@tma.uz


ma’lum bir kasalliklarning kechishini og‘irlashtirdi, nogironlik holatlarini kuchaytirdi va shu borada 

keskin ijtimoiy-iqtisodiy muammolarni barqarorlashtirdi [6-8, 22-26]. Covid-19 infeksiyasi 

organizmning barcha tizimlari qatori markaziy asab tizimiga ham kuchli ta’sir qildi, jumladan bosh 

miya qon tomir kasalliklari, periferik asab tizimi kasalliklari, epilepsiya va  neyrodegenerativ 

kasalliklar rivojlanishiga turtki bo‘ldi.  Shu bilan bir qatorda xavf omili sifatida parkinsonizm 

rivojlanishiga olib keldi. Parkinson kasalligi (PK) bilan og‘rigan bemorlarda esa kasallikning 

kechishini jadallashtirdi va nogironlik holatlarni turg‘unlashtirdi [1-5, 8-13, 20-23].  

Biz bilamizki Covid-19 infeksiyasi (SARS-CoV-2-virusi) uchun eng   mo‘ljal tizim bu asab tizimi 

hisoblanadi.  Covid-19 infeksiyasidan keyin nevrologik buzilishlar o‘tkir davrda ham, shuningdek  

ma’lum bir o‘tgandan keyin ham rivojlanaveradi. Kornavirus o‘tkazgan 85% insonlarda “miya 

tumani”, diqqat konsentratsiyasining kamayishi, tez charchash, umumiy holsizlik, fikrlashning 

pasayiishi, xotira pasayiishi, uyqu buzilishi, mialgiya va xavotirli-depressiv buzilishlar kuzatiladi [22, 

24, 25, 26, 27].  

Asab tizimining neyrodegenerativ kasalliklari, jumladan PK, Alsgeymer kasalligi va boshqalar 

bilan og‘rigan bemorlar Covid-19 infeksiyasini og‘ir o‘tkazdilar. PK bilan og‘rigan bemorlarda motor 

va nomotor buzilishlarning yangidan-yangi transformatsiyalari namoyon bo‘ldi va ushbu holat bir 

qator omillarg bog‘liq bo‘ldi: dofaminergik neyronlar va sinaptik o‘tkazuvchanlikka 

umumintoksikatsion jarayonlar, nafas yetishmovchiligi va gipoksiyaning ta’siri; endotoksinlarning 

to‘g‘ridan-to‘g‘ri toksik effekti; diareya fonida parkinsonizmga qarshi dori vositalarning so‘rilishining 

buzilishi va farmakokinetikasining o‘zgarishi; dori vositlarning salbiy o‘zaro ta’siri, ya’ni  yo‘tal va 

boshqa simptomlarni davolashda MAO ingibitorlar effektining kamayishi; yakka tartibdagi izolyatsiya 

fonida jismoniy faollikning pasyiishi. Shuni alohida ta’kidlab o‘tish lozimki,  Covid-19 o‘tkazmagan 

bemorlarda karantin paytida ham PK o‘zining klinik kechish xususiyatlarini o‘zgartirishi mumkin. 

Bularga yurishning qiyinlashuvi, muvozanatning buzilishi, titroq va harakatlar kamayishining 

kuchayishi, ma’lum bir vaqtda dori vositlarning ta’sir qilmaydigan davrini uzayishi, kognitiv 

buzilishlar, xzavotirli-depressiv buzilishlar, uyqu buzilishlari va  vegetativ buzilishlar kiradi [7, 8, 14-

19]. 

 Koronavirusdan keyin PK rivojlanishining xavfli guruhlarini ajratiladi, bularga keksa insonlar, 

nevrologik kasalliklar bilan og‘rigan insonlar, PK uchun nasliy moyilligi bo‘lgan insonlar, ya’ni 

qarindosh-rug‘larida PK belgilari uchragan insonlar.  

Yuqoridagi ma’lumotlarni tahlil qilgan holda biz oldimizga quyidagi maqsadni qo‘ydik: 

Tadqiqotning maqsadi: Covid-19 o‘tkazgan  Parkinson  kasalligi bilan og‘rigan bemorlarning 

yoshi, jinsi, kasallik shakllari va bosqichlari bo‘yicha tahlilini o‘tkazishdan iborat.  

Material va usullar 

Biz o‘z oldimizga qo‘ygan maqsadga erishish va qo‘yilgan vazifalarga xulosa chiqarish maqsadida 

Toshkent 7-shahar klinik shifoxonasi, Tibbiyot xodimlarining kasbiy malakasini rivojlantirish markazi 

ko‘p tarmoqli klinikasi,  nogironlarni reabilitatsiya qilish va protezlash milliy markazi bo‘limlarida 

statsionar va ambulator sharoitda davolanayotgan Parkinson kasalligining turli klinik shakllari bilan 

og‘rib kelayotgan 124 nafar bemorlar ro‘yhatga olindi. Tadqiqot davomida ba’zi ko‘rsatkichlarni 

solishtirish maqsadida nazorat guruhi yoshga mos bo‘lgan 30 nafar  Covid-19 PK bo‘lmagan 

bemorlardan iborat bo‘ldi. Bemorlarning yoshi 22 yoshdan 78 yoshgacha bo‘lib, o‘rtacha 57,2±8,3 

yoshni tashkil qildi. Kasallikning o‘rtacha davomiyligi 5,7±3,5 yilga ega bo‘ldi.   

Parkinson kasalligi tashhisi A. Hughes va hamrox muall.va Velikobritaniya miya banki (Hughes A. 

J. et. al. 1992) me’zonlari asosida qo‘yildi. Shuningdek tashhis kasallik anamnezi va asab sistemasi 

zaralanish belgilari asosida, klinik-lobarator va  neyrovizualogik (KT, MSKT va MRT)  tekshiruvlar 

asosida  differensial diagnostika asosida qo‘yildi.  Kasallik bosqichlari Xen va Yar shkalasi (Hoehn 

M., Yahr M.D.,1967) bo‘yicha baholandi. Kasallikning klinik shakllari akinetik-rigid, titroq va aralash 

shakllari ko‘rinishida ajratildi.  

Tadqiqotga kiritilgan bemorlar to‘liq klinik-nevrologik tekshiruvdan o‘tkazildi. PK tashhisi 

bemorlarda titroq va rigidlikning ustunligi, muskullar tonusining plastik tipda oshganligi va “tishli 

hildirak” simptomining paydo bo‘lish darajasiga qarab turib klinik shakllari ajratildi. Bemorlarda 

ikkilamchi neyrodegenerativ kasalliklar bo‘lganda ushbu bemorlar tadqiqot guruhiga kiritilmadi.  

Kasallikning Xen va Yar (Hoehn and Yahr M.D.1967) bo‘yicha bosqichlari ajratildi. 1-bosqich – 

gemiparkinsonizm (bir tomonlama simptomatika),  2-bosqich – bilateral parkinsonizm (ikki  

tomonlama simptomatika), 3-bosqich – ikki tomonlama parkinsonzim postural turg‘unlik bilan, 4-

bosqich bemorlarni harakat o‘zgalar yordami bilan, 5-bosqich to‘liq harakatsizlik (bemor yotgan 

o‘rniga mahkamlangan). 4-va 5-bosqichlari bilan kasallangan bemorlar asosan shifokorga murojaat 

etmasligi, shuning uchun ham statistik jihatdan yetarli emasligi uchun tekshiruv guruhiga kiritilmadi. 

1992 va 6-Halqaro Kongress-Barselona va Ispaniyada o‘tkazilgan 2000 yil o‘tkazilgan 6-Halqaro 

Kongress-Barselona. materiallari asosida akinetik-rigid, titroq va aralash shakllari ajratib o‘rganildi. 

Olingan natijalar tibbiy-biologik tekshiruvlar uchun mo‘ljallangan variatsion statistik usulidan 

foydalangan holda  Pentium-IV kompterida maxsus programma paketi Microsoft Office Yexcel-2007 

yordamida statistik tahlil qilindi. 

Natijalar va tahlillar 

PK bilan og‘rigan umumiy 124 nafar bemor tekshirilgan bo‘lsa, ular 2 ta guruhga ajratildi: 1-guruh 

PK bilan og‘rigan, Covid-19 infeksiyasini o‘tkazgan bemorlardan iborat  bo‘lib, 64 nafar va 2-guruh 

PK bilan og‘rigan,  va Covid-19 infeksiyasini o‘tkazmagan 60 nafarni tashkil etdi. Ayrim 

ko‘rsatkichlarni solishtirish uchun 30 nafar Covid-19 infeksiyasini o‘tkazgan PK bilan og‘rimagan 

nazorat guruhdagi bemorlar ham tafovut qilindi. Umumiy 63 nafar (50,8%) erkaklar va 51 nafar 

(49,2%) ayollar tekshirilgan bo‘lsa, mos ravishda 1-guruh erkaklar 34 nafar (53,1%), ayollar 30 nafar 

(46,9%) va 2-guruhda erkaklar 29 nafar (48,3%) va 31 nafar (51,7%) ayollardan iborat bo‘ldi, nazorat 

guruh 16 nafar erkak (53,3%) va 14 nafar ayol (46,7%) ayollardan iborat bo‘ldi, 1-rasm.  

50,8
48,3

53,3

49,2
51,7

46,7

40

45

50

55

Covid-19 o'tkazganlar Сovid-19 o'tkazmaganlar Nazorat

%

Erkaklar Ayollar

1-rasm. Covid-19 o‘tkazgan va o‘tkazmagan PK bilan og‘rigan bemorlarning jinsi bo‘yicha 

taqsimlanishi. 

Klinik simptomlarning ustunliga qarab PKning akinetik-rigid, titroq va aralash shakllari tafovut 

qilinadi. Ammo ushbu simptomlar namoyon bo‘lishini o‘zgartirib, klinik shakllar transformatsiyaga 

tez uchraydi. Klinik shakllarining transformatsiyasiga bir nechta omillar, jumladan Covid-19 

infeksiyasi ham ta’sir qilishi mumkin. Shuning uchun ham tadqiotimizning keyingi bosiqchida biz 

Covid-19 o‘tkazgan va o‘tkazmagan bemorlarda PK klinik shakllarini solishtirishni lozim topdik. 

Tahlil natijalariga ko‘ra, 1-guruhdagi bemorlarda akinetik-rigid va titroq, aralash shakllari o‘rtasida 

keskin farq kuzatilgan bo‘lsa (r≤0,005), titroq va ralash shakllari o‘rtasida ishonchli farq aniqlanmadi. 

Xulosa chiqarish mumkinki, Covid-19 infeksiyasi PK klinik shakllariga tezda ta’sir qiladi, 

kasallikning yengilrok-akinetik-rigid shakli titroq va aralash shakllariga tranformatsiyalanib ketishi 

mumkin. Yuqorida qayd etilgan fikrlar 2-rasmda ko‘rsatiladi.  

2-rasm. Covid-19 o‘tkazgan va o‘tkazmagan bemorlarda kasallikning klinik shakllari 

tafovuti.   

Keyingi bosqichda biz kasallik bosqichlarini har ikkal guruhda analiz qilib chiqdik. PK Xen va Yar 

bo‘yicha 5 ta bosqichga ajratiladi. 4-va 5-bosqichlar og‘irrroq bo‘lib, bemorlar o‘zgarning yordamiga 

o‘ta muxtoj bo‘lib qolishadi, o‘zlari mustaqil harakatlana olmaydi. 1-guruh, Covid-19 o‘tkazgan 

bemorlarda kasallikning qyuori bosqichlari ko‘prok, Covid-19 o‘tkazgan uchradi, shuningdek 4-

bosqichga ega bo‘lgan bemorlar ham kuzatildi. 2-guruhdagi bemorlarda bosqichlar o‘rtasidagi keskin 

farq namoyon bo‘lmadi.  Covid-19 infeksiyasi PK bilan og‘rigan bemorlarda motor va nomotor 

buzilishlarni ham kuchaytirib yuboradi, kasallikning quyi bosqichlaridan yuqori bosqichlariga 

o‘zgartirib yuboradi, olingan tahlil 3-rasmda ko‘rsatiladi.  

3-rasm. Covid-19 o‘tkazgan va o‘tkazmagan bemorlarda kasallikning bosqichlari tafovuti.  

Bemorlar jinsi bo‘yicha kasallik bosqichlari tahlil qiloingada, 1- guruhdagi Covid-19 o‘tkazgan 

bemorlarda 1-bosqich 7 nafar erkak (50,0%) va 7 nafar ayol (50%), 2-bosqich 9 nafar erkak (42,9%) 

va 21 nafar ayol (57,1%), 3-bosqich 11 nafar erkak (44,0%) va 14 nafar ayol (56%), 4-bosqich 2 nafar 

erkak (40%) va 3 nafar (60%) ayollarda kuzatildi. 2-guruhdagi Covid-19 o‘tkazmagan bemorlarda 1-

bosqich 9 nafar erkak (52,9%) va 8 nafar ayol (47,1%), 2-bosqich 9 nafar erkak (45,0%) va 11 nafar 

ayol (55,0%), 3-bosqich 9 nafar erkak (39,1%) va 14 nafar ayol (60,9%), 4-bosqich kuzatilmadi.  

Biz bilamizki, agar kasallik 25 yoshgacha kuzatilsa yuvenil parkinsonizm deyiladi, bu ham 

birlamchi parkinsonizm hisoblanadi. Aksariyat PK bilan kasallanish kesa yoshga to‘g‘ri kelsada, ba’zi 

bir faktorlar, jumladan ruhiy zo‘riqish, bosh miya jarohatlari kasallikni juda erta boshlanishiga olib 

keladi. Shu bilan bir qatorda Covid-19 infeksiyasi ham kasallik rivojlanib ketishiga turtki bo‘lishi 

mumkin. Shu nuqta nazardan biz keyingi bosqichda PK uchrashini jinsga bog‘liq holda bemorlarning 

yoshini ar chegarasi bo‘yicha analiz qilishni lozim topdik. Tahlil natijalariga ko‘ra  1-guruhdagi 

Covid-19 o‘tkazgan bemorlarda eng ko‘p ko‘rsatkich 55-65 yoshga to‘g‘ri kelib, kesa yoshdagi PK 

bilan og‘rigan bemorlarda nisbatan ko‘prok namoyon bo‘ldi. Covid-19 o‘tkazmagan bemorlarda 66 

yosh va undan yuqori bo‘lgan PK bilan og‘rigan bemorlar juda kam miqdorda kuzatildi, 4-rasm. 

Bemorlarni jinsi bo‘yicha solishtirilganda 1-guruhda 55-75 yoshdagi ayollarda erkaklarga nisbatan 

ko‘proq 30 nafarda (65,2%) kuzatilib, 2-guruhda bunday ishonchli tafovut bo‘lgan holat aniqlanmadi.  

4-rasm. Covid-19 o‘tkazgan va o‘tkazmagan bemorlarda yosh bo‘yicha taqsimoti.  

Xulosa 
Shunday qilib, Covid-19 o‘tkazgan va o‘tkazmagan bemorlarda Parkinson kasalligining yosh va 

jinsga bog‘liq holdagi chastotasi o‘ziga xos bo‘lib, koronavirus infeksiyasi 56-75 yoshdagi ayollarda 

kasallikning klinik shakllari va bosqichlarini tezda yengil shakllaridan og‘ir shakllariga, quyi 

bosqichlaridan yuqori bosqichlarigacha transformatsiyaga uchratib yuboradi.   

